З А П И С Н И К
oд четириесет и деветата седница на Советот на Општина Богданци

одржана на 08.06.2012 година 
Седницата се одржа во просториите на Општина Богданци, со почеток во 15.00 часот.

 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Душко Енџекчев - претседател, Катерина Чрчева, Мито Манолев, Тони Такашманов, Санда Шуклева, Блаже Шапов, Драгица Ѓавочанова, Горан Сламков, Илија Карагошев и Ристо Шабанов. Отсутен беше Зоран Пеев кој оправдано беше отсутен бидејќи не беше информиран навремено за седницата.
На седницата присуствуваа Градоначалникот на општината и Соња Маџирова од општинската администрација. 
За записничар на седницата беше одредена Венера Зелева.

Претседателот на Советот откако констатира дека има кворум за работа и одлучување на Советот ја отвори седницата. 

Претседателот за работа на седницата го предложи следниот 
ДНЕВЕН РЕД
1. Предлог-Програма за дополнување на Програмата за уредување на градежно земјиште во Општина Богданци за 2012 година;

2. Предлог-Одлука за дополнување на Одлуката за донесување на урбанистичко планска документација заради усогласување на намените од ДУП Стојаково со бесправно изградени објекти.

Претседателот отвори дискусија по предложениот дневен ред.
Бидејќи никој не се јави за збор се премина на усвојување по предложениот дневен ред. Дневниот ред се усвои со 10 (десет) гласа „За“.

Се премина на работа по усвоениот дневен ред и тоа: 
  Точка 1. Предлог-Програма за дополнување на Програмата за уредување на градежно земјиште во Општина Богданци за 2012 година
Претседателот на Советот отвори дискусија по предложената Програма и најпрво и даде збор на Соња Маџирова од општинската администрација да даде образложение по истата.

Соња Маџирова образложи дека со оваа програма се предлага дополнување на програмата за уредување на градежно земјиште и тоа во делот на проекти кои ќе се реализираат, а се работи „Доградба на фекална канализациона мрежа според Основен проект за приклучок на фекална канализација на хотел ресторан изработен од ДГПН ГОЈА ДООЕЛ Гевгелија бр.085/012 од 29.05.2012 година“ и дека Доградбата на фекалната канализациона мрежа за приклучок на хотел ресторан ќе ја финансира инвеститорот Глигоров ВК. 
Тони Такашманов праша дали доградбата на фекалната канализација ќе се врши во етапи и во кој временски рок се планира да се заврши цела работа.
Соња Маџирова истакна дека со посебно решение ќе му се одоброи користење на јавна површина и таму ќе се определи рокот за кој треба да се завршат работите  и прекопувањето преку главната улица ќе се задолжи за најкраток можен рок да се заврши.
Блаже Шапов рече дека треба да се внимава да биде заградено според прописите бидејќи се работи за летен период и во центарот на Богданци.

Душко Енџекчев рече дека кога ќе се врши ископ низ главната улица ќе треба да се усмени сообраќајот и да се заврши во што е можно пократок рок. 

Бидејќи никој друг не се јави за збор се премина на гласање. Програма за дополнување на Програмата за уредување на градежно земјиште во Општина Богданци за 2012 година се донесе со 10 (десет) гласа „За“. 
Точка 2. Предлог-Одлука за дополнување на Одлуката за донесување на урбанистичко планска документација заради усогласување на намените од ДУП Стојаково со бесправно изградени објекти
Претседателот на Советот рече дека материјалот по оваа точка го имаат добиено и дека најпрво образложение ќе даде Соња Маџирова од општинската администрација. Потоа отвори дискусија. 
Збор зеде Соња Маџирова која образложи дека со оваа одлука се прави дополнување на основната одлука и се додава уште една нова парцела, бидејќи со елаборатот се увиде дека објектот кој треба да се легализира зафаќа и дел од парцела која е во сопственост на Роман Шуклев.
Бидејќи никој не се јави за збор се премина на гласање по Одлука за дополнување на Одлуката за донесување на урбанистичко планска документација заради усогласување на намените од ДУП Стојаково со бесправно изградени објекти. Одлуката се донесе со 10 (десет) гласа „За“.
Со тоа беше исцрпен дневниот ред и претседателот ја затвори седницата.

                                Претседател 

08.06.2012 год.

        

  
           на Советот на Општина Богданци

Богданци





                            Душко Енџекчев 

